Adolfs Stalidzāns

                                 PAR VAĻSTS VOLŪDYS LYKUMU

Pošreizejais Vaļsts volūdys lykums[1] pantūs 4. un 5. puorkuop Latvejis Republikys Satversmis 91. pantu – diskriminej latgaļus šaidā veidā:

Latgali ir vīna nu Latvejis pamattauteibom (pyrmīdzeivuotuojim, autohtonim), bet lykuma 4. pants par Latvejis pyrmīdzeivuotuojim (autohtonim) atzeist vīneigi lībīšus.

Lykuma 5. pants latgaļu tyukstūšgadeigū sarunu volūdu atzeist par svešvolūdu. Ari lykuma 3(4). pants formulāts naprecizi. Viesturiskuo eisteneiba ir itaida. Latgaļu volūda nav „latviešu valodas” paveids, bet ir ūtraidi – senūs latgaļu volūda ir bāzis volūda gon vydsdialektam, gon „latviešu valodai”. Latgaļu raksteibai nav viesturiskys saitis ar „latviešu rakstību”, partū ka latgaļu raksteiba ir atsateistejuse pūļu raksteibys īspaidā i latgaļu raksteibā vysod ir lītuoti latiņu burti, cikom „latviešu rakstībā” leidz pat 20. gs. 30. godu ūtrai pusei tyka lītuoti gotu burti.

Nu viesturis zynoms, ka niulinejuos Latvejis teritoreju senatnī apdzeivojušs 5 pamattauteibys: senuos baltu tauteibys kurši, zemgali, sieli, latgali (leluokuo) i senuo sūmu-ugru tauteiba lībīši (vērtīs karti) [2]. Kartē radzams, ka latgali apdzeivojuši vysu niulinejū Latgolu i Austrumvidzemi, īskaitūt Cēsis i Kūknesi. Radzams ari, ka vīneigi latgalim ir vaļstiskī veiduojumi: Jersika, Tālava (Tuolova) i Atzele. Attīceibā iz latgalim (ari kuršim, zemgalim i sielim) [3] nūruodeits, ka ap 7. gs. m. ē. izaveidojušs austrumbaltu volūdys. Taitod latgaļu volūda ir tyukstūšgadeiga.

Tuoļuok tekstā saglobuota autora raksteiba
    Pīvērssimēs nūtykumim 13.gs. suokumā, kod vuocīši īnuoce Baltejī. Šī nūtykumi ir apraksteiti dorbā „Henrika Livonijas hronika” (taidu nūsaukumu devis pots hronists; turpmuok „Hronika”). Hronika saraksteita latiņu volūdā. Tai laikā senuos tauteibys tagadejā Latvejis teritorejī vēļ beja kuplā skaitā un vuocīši deve sovus vuociskūs nūsaukumus šim tauteibom. Šī nūsaukumi nadaudz puorveiduoti latiņu volūdā ir šaidi, skot. [2] un [3]:

       latgaļi (letgaļi) – Letti, Lettigalli, apdzeivuotuo teritoreja Lettia, Lettigallia (Latgale);

       kurši – Curones, apdzeivuotuo teritoreja Curonia (Kursa);

       zemgaļi – Semigalli, apdzeivuotuo teritoreja Semigallia (Zemgale);

       lībīši – Livones; šuos tauteibys vuordā nūsaukta vuocīšu izveiduotuo vaļsts Livonija;

       sēļi – Selones, hronikā minēti sakarā ar Sēlpiļs ījemšonu 1208.g.

Hronists pots sevi nūsaucis par „Henricus de Lettis” – taitod, Latgaļu Henriks.

    Pēc Livonijas vaļsts nūdybinuošonys mozuos tauteibys tika apvīnuotys vīnā vaļstī.  Prūtams, tys sekmēja tauteibu sasajaukšonūs. Šī jaukteņi ari suoka dēvēt sevi par letim, lai gon šaidu nūsaukumu vuocīši deve latgaļim. Laika gaitā šuo letu (jaukteņu) sasaroduos arvīn vairuok, bet mozuos tauteibys skaitliskā ziņā saruka. Pirmī izzuda zemgaļi un sēļi (ap 15.gs.). Kurši un lībīši saglobojuos iļgōk. Vysmoz šū obu tauteibu volūdys ir zinomys. Par kuršim šudiņ ari vairs nikuo nadzierd. Tagad ir saglobojušuos tikai 2 pamattauteibys: latgaļi un lībīši. Kurzemes muoceituojs Pauls Einhorns sovā gruomotā „Historia Lettica” [4] snīdz ziņis, kas līcinoj, ka visu patreizejū Latvejis teritoreji tod jau (1649.g.) apdzeivoja leti. Vāluok leti sevi puorsauce par latviešiem. Vuords latvieši veiduots nu vuorda „latvīši”, kaidā poši sevi sauce latgaļi, skot.grōmotys [5] nūsaukumā. Taču šis vuords  „latvīši” naizaplatejuos uorpus latgaļu apdzeivuotojom teritorejom leidz pot 17.gs. Bet 18.gs. vidū šis vuords tyka latviskuots par vuordu „latweeschi”. Citeju dažus teikumus nu [6]: „Vienotas literārās latviešu valodas (par pamatu ņemot vidus dialektu) tapšanas pamatus lika Gothards Frīdrihs Stenders (1714-1796), kura kapakmeni Sunākstes kapos rotā uzraksts „Latwis”. Viņš savos sacerējumos jau kopš 1754.g. lietoja apzīmējumu „Latweeschi”. Ārpus bij. Livonijas pirmo reizi etniskais apzīmējums „latvieši” parādījās tikai Leipcigā izdotajā 1790.g. Hībnera Leksikonā.”

    Lītojūt šū vuordu „latweeschi” sovūs sacerejumūs G.F.Stenders popularizēja šū vuordu īdzeivuotuojūs, juo sovus sacerejumus jys raksteja vidus dialektā, atšķireibā nu citim Baltejis vuocīšim, apgaismuotuojim, kas sovus dorbus raksteja vuocu volūdā. Tys beja jēdzīņa latviešu tauta īvīsšonys suokums. Pēc izceļsmis mes latvieši esam jou īprīkš nūsauktūs 5 pamattauteibu kai ari īkaruotuoju tautu vuocīšu, zvīdru un pūļu jaukteņu pēcteči. Leidz ar latviešu tautas jēdzīņa īvīsšonūs ari vidus dialekts tika puordēveits par latviešu valodu. Vāluok jaunlatviešu kusteibys dorbinīki laikā nu 19.gs. vidus leidz 80. godu beigom sakuortoja latviešu valodu.

     Latviešos ir izplateits mits par tū, ka latvieši ir sena tauta. Šuo mita izplateišonā vysleluokī nūpelni ir skūluotuojam un muzeja darbinīkam Matīsam Siliņam, kas pyrmais puortulkoja latviešu valodā „Hroniku” nu vuociskuo hronikys tulkojuma. Līkas necils veirs, bet jys deve lelu īguļdejumu latviešu pošapziņis ceļšonā. Jys apzinuoti izdareja falsifikaceji: Latgaļu Henriku jys puortaiseja par Latviešu Indriķi un sovu tulkojumu nūsauce „Latviešu Indriķa hronika” (izdūta 1883.g.). Tagad vidusmāra latvietis, izlasejs [2] vysu, kas raksteits par Latviešu Indriķi, var lepnumā izguozt kriuti un nūdūmuot: „Tā latviešu tauta taču ir viena sena, augstas kultūras tauta, ja jau 13.gs. sākumā viens latvietis Indriķis spēja uzrakstīt hroniku latīņu valodā”. Tas ir mits. 13.gs. suokumā latviešu tautas vēļ nabeja un turpmuok vēļ nabyus vairuok nakai 500 godu. Ari vuorda Indriķis tai laikā vēļ nabeja, skot. [3] prīkšvōrdus.

        Kai vērtēt myus kādreiz skūlā muoceitū, ka latviešu tauta ir smokusi vuocīšu jūgā 500 vai pot 700 godus? Kai tys ir īspējams, ja latviešu tauta šai pasaulī pastuov tikai nadaudz vairuok par 200 godim? Taitod jou skūlys godūs myusu apziņā ceņtēs īaudzinuot mitu par tū, ka latviešu tauta ir sena tauta. Un daudzi latvieši tam tic un pījem tū kai pošu par sevi saprūtamu jou skūlys laikā īpuoteitu patīseibu.

     Latviešu valoda ir veiduota uz latgaļu volūdys bāzis. Tū apstiprina [7], kur raksteits: „L. v. savā tagadējā veidā ir g.k. seno latgaļu (sk.) jeb letgaļu v-as moderns pārveidojums...” Augstuok mynātū var pīruodeit ari ar elementarys loģikys paleidzeibu. Visi volūdnīki ir vīnispruotis, ka latviešu valoda ir veiduota uz vidus dialekta bāzis. Taitod vidus dialekts, loģiski, ka ari lībīšu dialekts un augšzemnīku dialekts un vysis 7 izlūksnis, kas uzruodeitys [2], sēj. 5(2), 643.-644. lpp., ir jau bejušis p y r m s  latviešu valodas. Tikai volūdnīki nūklusej, uz kaidys volūdys bāzis veidojušīs šī dialekti un izlūksnis. Pēc definīcejis dialekts ir kaidys volūdys (taitod jou esūšis volūdys) paveids. Kura tod ir tei jou esūšuo senuo volūda? Volūdnīki par tū klusej na veļti, jo kurš gon volūdnīks uzdrūšinuosīs paziņuot, ka šī dialekti un izlūksnis ir veidojušīs uz senūs latgaļu volūdys bāzis (šaids vīdūklis nabyus pījemams latviešiem), jō kuršu un lībīšu volūdys ir stipri atšķireigys nu latviešu valodas, bet zemgaļi un sēļi izzuda jau ap 15.gs. Cytu latviešu valodai leidzeigu volūdu nav: gon žemaišu volūdai, gon augštaišu volūdai (kas ir bāzis volūda leituvīšu volūdai) ir moz leidzeibys ar latviešu valodu.

    Tū, ka latgaļu raksteibai nav vēsturiskys saitis ar latviešu valodu, pīruoda šaidi fakti:

     -  Miņāsim tikai 3 latgaļu gruomotys: [8], kas izdūta 1585.g., [5], kas izdūta 1730.g.

        un [9], kas izdūta 1753.g. Taitod jau šais godūs pastuovēja latgaļu raksteiba. Taču        

        šais godūs vēļ šai pasaulī nabeja latviešu tautas, nimoz narunojūt par latviešu 

        valodu un latviešu rakstību. Tod kai var latgaļu raksteibu kvalificēt kai latviešu

        valodas vēsturisku paveidu, skot. [1], p.3(4)? 

     -  1908.g. Ontons Skrinda izdeve gramatiku [10], kurā beja gon pūļu raksteibys     

         pazeimis: akūts, gravis, jumteņš; leidzskaņu meikstynuošona ar „i” burtu, gon ari      

         myusdīnuos lītuotī burti č, š, ž, garumzeimis horizontalys svītreņis veidā un 

         leidzskaņu burtu meikstynuošona ar komatu (ļ, ņ). Taitod šai gramatikā jau ir visi 

         elementi, kū lītoj gon myusdīnu latviešu alfabetā, gon latgaļu alfabetā.

             Šai laikā latviešu rakstībā 1907.-1910.g. Kārlis Mīlenbahs un Jānis Endzelīns vēļ 

         tikai izstruodoja latviešu valodas ortografejis pamatus puorejai uz latiņu burtim; 

         latiņu burti praktiski īvīsēs tikai 20. godūs, bet piļneigi nūstiprinovuos tikai 30. godu 

         ūtrā pusī [11].       

    Nav saprūtams, kuopēc Vaļsts volūdys centram ir tik diferencēta attīksme pret latgaļim un lībīšim. Obys ir Latvejis pamattauteibys. Vai tys kaut kaidā naizprūtamā veidā saistuos ar tū, ka lībīšu 2011.g. Latvejī beja pavisam vīņ 180 [12], bet latgaļu tikai Latgalī vīņ beja 142998 [13]? Bez tam Latvejī 1989.g. beja 40 lībīšu volūdys pratēju, 1997.g. – 15. [14]. Cik lībīšu volūdys pratēju Latvejī ir šudiņ? Ja latgaļu volūdu saprūt ari latvieši, tod lībīšu volūdu nasaprūt ni latvieši, ni latgaļi. Un tūmār lībīšu volūda, atšķireibā nu latgaļu volūdys, nateik atzeita par svešvolūdu.

